
Rapport frå inspeksjon hos BIR Avfallsenergi AS 3. november 2016 
 

Rapportnummer: 2016.016.I.FMHO 

 

Kontaktpersonar ved inspeksjonen: 

Frå verksemda:      Frå Fylkesmannen i Hordaland: 

Ingrid Hitland      Hallvard Hageberg 

Atle Pedersen      Ingrid Torsnes 

Øyvind Underdahl Holm     

 

Resultat frå inspeksjonen 

Denne rapporten omhandlar avvik og merknader frå inspeksjonen. Dersom vi ikkje får 

melding om faktiske feil i rapporten innan to veker etter at rapporten er motteken, er 

rapporten endeleg.  

 

Fylkesmannen i Hordaland fann 2 avvik innan følgjande tema: 

 Internkontroll 

 Mellomlagring og handsaming av avfall 
 

Avvika og er nærare omtalt frå side 3 og utover i rapporten.  

 

BIR Avfallsenergi AS må sende ei skriftleg stadfesting innan 1. mars 2017 på at avvika er 

retta. Oppfølginga etter inspeksjonen er nærare omtalt på side to. 

 

 

Med helsing 

 

 

 

Hallvard Hageberg 

 

 

 

Ingrid Torsnes 

senioringeniør senioringeniør 

 

Rapporten er godkjent elektronisk og har derfor inga underskrift. 

1. Informasjon om verksemda  

Namn: BIR Avfallsenergi AS 

 

 

 

Risikoklasse: 2 

Besøksadresse: Fanavegen 219 

Postadresse: Postboks 6004, 5892 Bergen 

E-post: ingrid.hitland@bir.no Telefon: 55277780 

Kommune: Bergen Organisasjonsnr.: 985 843 023 

Bransjenr. (NACE-kode): 38 210 Eigar (org.nr.): 985 825 408 

Løyve sist oppdatert: 6. juni 2016 Siste tilsyn: 13. og 14. august 2013 

 

2. Bakgrunnen for inspeksjonen 

Inspeksjonen vart gjennomført for å kontrollere om gjeldande krav fastsett i utsleppsløyvet 

eller i medhald av forureiningslova med forskrifter blir haldne. Inspeksjonen er ein del av vår 

tilsynsplan for 2016. Fylkesmannen har ved denne inspeksjonen sett spesielt på internkontroll, 

mottakskontroll, utslepp i samband med knusing/balling av avfall og lagring av avfallsballar. 

 

Følgjande hovudtema vart kontrollert:  

 Internkontroll med vekt på risikovurdering, avvikshandtering og skriftlege rutinar 

 utsleppskontroll 

 mottakskontroll 

 handtering og deklarering av farleg avfall 

 knusing og balling av avfall, inkludert lagring 

 løyve sist endra 6. juni 2016 
 

3. Oppfølging etter kontrollen 

Verksemda pliktar snarast å rette opp avvika som er omtalt i denne rapporten. For at 

Fylkesmannen skal kunne avslutte saka, må de innan 1. mars 2017 sende ei skriftlig 

tilbakemelding som viser korleis avvik er retta, gjerne med bildedokumentasjon. 
 

Varsel om tvangsmulkt 

Dersom vi ikkje får tilbakemelding med dokumentasjon på at avvika er retta innan 1. mars 

2017, vil Fylkesmannen vurdere å fatte vedtak om tvangsmulkt, jf. forureiningslova § 73.  

 

I vedtaket om tvangsmulkt blir det sett ein ny frist for å sende inn dokumentasjon. Dersom 

denne fristen ikkje blir heldt, må verksemda betale tvangsmulkta. Ei eventuell tvangsmulkt vil 

vere på 50 000 kroner.  

 

Verksemda kan kommentere dette varselet. Eventuelle kommentarar må sendast til 

Fylkesmannen innan to veker etter at denne rapporten er motteken, jf. forvaltningslova § 16. 

 

4. Kontrollgebyr  

BIR Avfallsenergi AS skal betale gebyr for kontrollen, jf. forureiningsforskrifta § 39-6. 

Verksemda er i løyvet plassert i risikoklasse 2. Dette betyr at de skal betale 16 300 kroner for 

den gjennomførte inspeksjonen. Miljødirektoratet sender faktura.  

5. Offentleggjering  

Denne rapporten vil vere tilgjengeleg for ålmenta via Fylkesmannen i Hordaland sin 

postjournal på www.fylkesmannen.no/hordaland, jf. offentleglova.  

 

6. Dokumentunderlag  

 forureiningslova  

 forureiningsforskrifta 

 avfallsforskrifta kapittel 11 om farleg avfall  

 internkontrollforskrifta 

 løyve sist endra 6. juni 2016 

 

Informasjon om regelverket finn de på www.miljodirektoratet.no og www.regelhjelp.no. 

 

Definisjonar 

 Avvik: brot på krav fastsett i eller i medhald av helse-, miljø- og 

sikkerheitslovgjevnaden (til dømes brot på krav i forureiningslova, 

produktkontrollova og forskrifter heimla i desse lovene eller krav og vilkår fastsett i 

løyve eller dispensasjonar). 

 Merknad: eit forhold som miljøvernstyresmaktene meiner det er nødvendig å påpeike 

for å ivareta helse og miljø og som ikkje er omfatta av definisjonen for avvik. 

 

 

7. Avvik 
Vi fann følgjande avvik under inspeksjonen:  

 

Avvik 1: Verksemda har mangelfull internkontrollen for ytre miljø 

 

Avvik frå:  Internkontrollforskrifta § 5 andre ledd punkt 6 og 7 

 

Kommentar til regelverket: 

Rutinar og risikovurdering for ytre miljø 

Ei risikovurdering skal kartleggje problem og fare for utslepp til ytre miljø og innehalde 

planar og tiltak for å redusere risikoen. Risikovurderinga skal omfatte alle aktivitetar som kan 

føre til forureining av vatn, grunn og luft. 

 

Verksemda skal ha rutinar for å avdekke, rett opp og førebyggje brot på krav fastsett i lov 

eller forskrift. Rutinar og system for avvikshandtering skal vere skriftleg.  

 

Avviket er basert på følgjande observasjonar: 

Det er ikkje laga skriftleg rutine som sikrar at balling og lagring av avfall ikkje fører til 

forureining. Til dømes er det ikkje kriterier for når ballane må leverast til brenning for å 

unngå at området blir forsøpla. Vi observerte at fleire av ballane hadde store hol og at avfall 

låg på bakken. Dette kan føre til luktulemper og forureining.  

 

Risikovurderinga må vise kva tiltak som er nødvendig for at balling og lagring skjer slik at det 

ikkje fører til forureining, og kva for rutinar som må etablerast.  

 

 

http://www.fylkesmannen.no/hordaland
http://www.miljodirektoratet.no/
http://www.regelhjelp.no/

Avvik 2: Handsaming av avfall er ikkje i samsvar med utsleppsløyvet 

 

Avvik frå:  Utsleppsløyve sist endra 6. juni 2016 

 

Kommentar til regelverket: 

Det er eit krav i utsleppsløyvet at mellomlagring og knusing/balling av avfall skal skje slik at 

det ikkje oppstår forureina sigevatn eller overvatn. Utandørs flater skal ha køyresterkt tett 

dekke. 

 

Avviket er basert på følgjande observasjonar: 

Vi observert at avfallet delvis låg lagra på grusdekke med avrenning til overvassleidning. Vi 

reknar normalt vatn som har vore i kontakt med avfall som forureina. Det er ikkje gitt løyve 

til utslepp av forureining til overvassleidning. Det er ikkje tatt prøvar av dette vatnet, så 

verksemda kan ikkje dokumentere at det ikkje inneheld forureining.  

 

8. Merknader 
 

Vi har ikkje gitt merknader under inspeksjonen. 

 

9. Andre forhold 
Fylkesmannen planlegg endring av utsleppsløyvet når det gjeld handtering av overvatn, 

kjelvatn og mellomlagring og knusing/balling av avfall på bakplass og Magnusstykket  

 

10. Bilde 
 

 
Bilde 1: Lagring av ballar på bakplass         Bilde 2: Balling av avfall på bakplass 

 
Bilde 3: Dekke bakplass         Bilde 4: Sluk med avrenning til overvassleidning på bakplass 

 


